
TE  RANGAANGA TEI RAVEIA

Eaa te Kuki Airani i inangaro ei i te rave i te Rangaʻanga?
E tuʻanga kimi pūʻapinga te SBM i roto i tēia nei ao. I 
tēia nei te kimi nei tētaʻi au bāsileia i te mataara tau e te 
meitaki no te koʻiʻanga i tēia tuitui moana, mate akapāpū 
katoa e ʻauraka te ao moana e tāmanamanatā maʻataʻia.
Ko te ʻakakoroʻanga maʻata o tēia reinga rangaʻanga, ko 
te koʻiʻanga i tētaʻi au papa rēkōti tāieni ei ʻakapāpū i te 
au tukuʻangā tika no tēia kimi pūʻapinga te ka ʻarapaki ia 
tātou kātoatoa.

Eaa te au tuʻanga i roto i te rangaʻanga?

Te koʻiʻanga rēkōti pūʻapinga mei te: 

• Māpuʻanga i te papa moana, kia nakiro i te tuʻanga 
rikiriki tē ka ʻʻakatere i te tūranga o te toka e pērā te 
au ʻapinga ora ki roto i te moana.(akara i te tūtū i raro 
nei)  

• Makitoro mārieʻanga kia nakiro i te pūʻapinga mīnera,  
e te tuitui moana i roto i te reira ngaʻi.

• Makitoro mārie e te vāitoʻanga o te kōtinga aorangi kia 
rauka i te ʻākara e te māka tikai i te au ʻakatūkiaʻanga 
te ka tupu ki tona tūranga i tēia ʻatianga. 

• Te au ʻapinga ʻangaʻanga, te ʻākaraʻanga no tētaʻi au 
rāvenga koʻiʻanga i te au mīnera moana. 

• Vāitoʻanga ʻAkatūkia o tētaʻi ʻuātu rāvenga koʻiʻanga 
mīnera moana e wpērā te tāmataʻanga. 

MĀPUʻANGA I TE PAPA MOANA 

Ko te iʻo ʻōʻonu(MBES) ko te iʻo meitaki roātu tēia no 
te māpu i te papa moana.

Ka tukuia tētaʻi au matīni tangi ki raro i te papa moana 
e ka ʻakarongoʻia to rātou tangi.

 

Ko te māpu tei rauka mai ka ʻakaāri mai te reira 
i te ʻākaraʻanga o te mīnera e ka tauturu te  reira i 
te ʻakamārama i te ngaʻi noʻoʻanga e te kimiʻanga 
ki roto i te Aorangi. Ka tāmouʻia te MBES ki runga 
i te paʻī ʻangaʻanga ʻinārā ka rauka katoa i te 
 tāmou ki runga i te AUV e te ROV.

Te ka rauka mai no  
roto i te MBES:

1. Reinga moana 
Ko te teitei o te papa  
moana e tona ʻekenga.

 
 

2. Nenei moana 
Ko te mārōkiʻakiʻa tēia 
o te papa moana e ka 
akakite mai te reia i 
te au mero i māʻaniʻia 

bathymetry bathymetry, 
bathymetric slope/aspect

backscatter, coloured for 
nodules, for sediment
 

multibeam  
transducers

seabed floor

www.sbma.gov.ck



Kua nakiro tikai i te Ao 
moana nui te ka ʻakatere i te 

manamanatā aorangi te ka tupu 
mai no roto i te ʻangaʻanga a te 

SBM.

Tūranga ʻakapūʻapingaʻanga 
meitaki no te ʻiti tangata Kuki 

Airani.

ʻAkakiteʻanga meitaki no runga 
i te tuʻaʻanga, te maʻata e te 

tūranga o te meitaki nātura a te 
SBM.

Rēkotiʻanga o tētaʻi au mekameka moana 
kē atu te ka riro ei pūʻapinga ki te aorangi te 

oraʻanga e te tuʻanga pūʻapinga bāsileia.

Kua nakiroia ainei te au ʻakatūkiaʻanga mei roto mai 
i te tuʻanga ranga?

Ae, kua tāmanakoʻia e kāre te reira e maʻata, e kua tangoʻia 
ki runga i tētaʻi au kimiʻanga ki roto i tētaʻi au ngaʻi kē atu. 
Kua ʻakamata te ʻākaraʻanga ki roto i to tātou tuʻanga 
moana i te au mataʻiti o te 1870. Ki roto i te tuʻanga moana 
tei karangaʻia e ko te Clarion Clipperton Zone(CCZ), ko te 
kimiʻanga ki roto i te tuitui moana kua raveʻia te reira ara 
atu ki te 50 mataʻiti.

Ko te ture aorangi te ka taʻangaʻangaʻia a  tēia au tautau 
ki mua, kua ʻakatuʻanga mai te reira i te ʻangaʻanga kimi 
matatio kia tau ki tei anoanoʻia mei te peapa ʻʻakatikaanga 
aorangi e te ʻākara meitakiʻanga ki te tuātau e raveʻia ai te 
rangaʻanga.

ʻEaʻa te roa o te Rangaʻanga?

Ko te au rāitini ranga e 5 mataʻiti te reira. Ko te au aronga 
mou rāitini ka rauka ia rātou i te akaʻōu i ta rātou rāitini 
no tētaʻi nga tuātau e rua, ʻauraka ra e maʻata atu ki te 
rima mataʻiti. Noātu ra te reira e au takaʻinga tētaʻi ka 
anoanaoʻia te tangata mou rāitini kia āru i mua ake ka 
ʻakatikaʻia ai tāna rāitini ʻōu.

Ka ʻakapēʻea te au ʻangaʻanga me ʻakanoʻoʻia?

Kua ʻirinaki te Kopapa ʻakatere ki roto i te Kura ʻAkakeu 
mātūtū te ka taʻangaʻangaʻia no te ʻakakeu i te au 
ʻangaʻanga katoatoa a te SBM te ka ʻakanoʻoʻia ki raro ake 
i te ʻakatereʻanga a te Kuki Airani.

Te au ʻangaʻanga te ka raveʻia e te kōpapa ʻakatere:

• Makitoroʻanga i te ʻangaʻanga a te mou rāitini kia tau 
ki te parāni tei ʻakatikaʻia;

• ʻAkamatakiteʻanga i te au aronga mou rāitini me kāre 
te ture nui e te ture rāitini kia āruia.

ʻEaʻa te ka anoanoʻia i mua ake ka tāmataʻia ai te 
matīni koʻi mīnera moana?

Ko tētai tuʻanga pūʻapinga tei ʻōrongaʻia ki te tangata 
mou rāitini i te tuātau e kimikimi ra rātou koia ʻoki ko te 
koʻiʻanga i te rēkōti kōtinga aorangi, kia rauka i te vāito 
ʻakatūkia aorangi i te ʻakatika i te ʻangaʻanga koʻi mīnera 
te ka raveʻia

Ka revaʻia te EIA i mua ake ka tāmataʻia ai tētaʻi matini 
koʻi mīnera. Ka anoanoʻia tētaʻi rēkōtianga tau e pērā te 
kimikimiʻanga matatio ei ʻakakiteʻanga i te manamanatā 
te ka tupu mai mei roto i te tāmataʻanga e ka noʻo te reira 
ki tētaʻi revera tau ʻua.

Teiʻea te ngaʻi e rauka mai ei tētaʻi au ̒ akamāramaanga 
kē atu?

ʻĀtoroʻia mai te kupe rorouira a te Kōpapa ʻakatere me 
kāreʻātui mai ki tā mātou Matapuka, tei runga i reira te au 
ʻakakitekiteʻanga ʻōu kātoatoa. www.sbma.gov.ck.

